LEJA E BARRËLINDJES 
Ju prisni një ngjarje të lumtur. Keni planifikuar të bëheni me fëmijë apo së shpejti do të sillni në jetë fëmijë dhe po mendoheni se si të organizoheni si për ardhjen në jetë të fëmijës apo fëmijëve tuaj ashtu dhe për veprimtarinë tuaj profesionale ?  
E drejta për lejen e barrëlindjes
 Nëse ka një të drejtë që e gëzon gjithësecila ajo është e drejta e lejës së barrëlindjes. Leja e barrëlindjes u takon të gjitha grave. Qofshin me kontratë pune me afat të pacaktuar (CDI), kontratë pune me afat të përcaktuar (CDD), me kohë të plotë, kohë të pjesshme, periudhë prove ose jo… 
Afati ligjor
Kodi i punës parashikon afat minimal (me periudhë kohore shtesë në rast lindjeje para kohe, kur nëna sëmuret, …) i cili përbëhet nga periudha paralindje, 6-javë para datës së parashikuar të lindjes dhe nga periudha post-lindje, 10 javë pas lindjes
. Ky afat zgjatet nëse numri i fëmijëve në ngarkim apo fëmijëve që priten të vijnë në jetë është të paktën dy
. Disa kontrata kolektive mund të parashikojnë afat edhe më të gjatë. 
E punësuara mund të mos e kryejë një pjesë të lejes së barrëlindjes, me kusht respektimin e afatit të ndërprerjes së punës
.
E punësuara shtatzënë, a mund të refuzojë kryerjen e një sërë detyrash ? 
Punëdhënësi e ka të ndaluar t’i kërkojë të punësuarës së tij të punojë gjatë lejes së barrëlindjes. Ai përballet me sanksione të rënda nëse gjatë kësaj periudhe e ngarkon atë me punë (dënohet të shlyejë dëmin që i ka shkaktuar të punësuarës,...). Punëdhënësi detyrohet të paguajë edhe gjobë. E punësuara shtatzënë përfiton mbrojtje të veçantë që e lejon atë të refuzojë kryerjen e një sërë punëve që mund të jenë të rrezikshme për shëndetin e saj dhe të fëmijës që do të lindë (ekspozimi ndaj produkteve kimikë, mbajtja e peshave të rënda,…)
Nëse posti i punës është i ekspozuar ndaj këtyre rreziqeve, punëdhënësi duhet t’ju propozojë një post tjetër pune të përshtatshëm për shtatzaninë tuaj. Ai duhet të përshtatë përkohësisht postin tuaj të punës apo t’ju caktojë në një post tjetër pune.
Këto masa nuk duhet të shoqërohen me ulje në pagë. Në çdo rast punëdhënësi duhet t’i diskutojë këto çështje me mjekun e punës.
E punësuara shtatzënë, a është e detyruar ta njoftojë punëdhënësin se është shtatzënë ? 
Ligji parashikon vetëm detyrimin për të informuar punëdhënësin përpara se të merrni lejën e barrëlindjes. Nëse jeni shtatzënë dhe e punësuar, ju nuk jeni e detyruar të tregoni se prisni fëmijë. Megjithatë, përsa kohë punëdhënësi nuk është në dijeni ju nuk përfitoni nga avantazhet ligjore (dhe të caktuara me marrëveshje) si për shembull leja për të munguar në punë, pa cenim page, për të kryer ekzaminime mjekësore,…
Kur dhe si ta informoj punëdhënësin tim ? 
Për të përfituar nga rregullat e vendosura për gratë shtatzëna, është në interesin e të punësuarës që të dorëzojë, disa javë përpara periudhës së paralindjes, një vërtetim mjekësor të shoqëruar me një letër ku saktësohet data e parashikuar e lindjes. Ky informacion i duhet dërguar punëdhënësit nëpërmjet mënyrave që të vërtetojnë këtë gjë në rast mosmarrëveshjeje (këshillohet të dërgohet me AR, pra letër rekomande me kthim përgjigje për marrje në dorëzim). 
Ç’ndodh me marrëdhënien kontraktore ? 
Ndërprerje e kontratës
Gjatë lejës së barrëlindjes, kontrata e punës thjesht ndërpritet. Kjo periudhë llogaritet si kohë punë efektive, sidomos për efekt vjetërsie në punë. 
Paga
Gjatë ndërprerjes së kontratës, e punësuara përfiton pagë e cila përbëhet nga kompensimi ditor që derdh CPAM (sigurimet shoqerore) dhe nga një shtesë page nga punëdhënësi nëse kjo është e parashikuar nga Kontrata kolektive e zbatueshme në ndërmarrje.

Kthimi në punë pas përfundimit të lejes së barrëlindjes
Kur e punësuara kthehet në punë pas lejes së barrëlindjes, ajo duhet të paguhet së paku me të njëjtën pagë që kishte pëprara lejës së barrëlindjes. 

Ndërprerja e kontratës
Dorëheqja
Çdo e punësuar është e lirë të dorëhiqet nga puna gjatë lejës së barrëlindjes. Nëse dorëhiqet gjatë shtatzanisë ajo nuk ka detyrim të respektojë afatin e njoftimit për largim nga puna. Edhe pse nuk është parashikuar asnjë formalitet i veçantë lidhur me njoftimin për largim nga puna, është e mira që ky njoftim t’i drejtohet punëdhënësit me letër rekomande, me kthim përgjigje për marrje në dorëzim (LRAR). 
Nëse e punësuara dorëhiqet nga puna pas lindjes së fëmijës me arsyen se këtë e bën për t’u kujdesur për rritjen e fëmijës, zbatohen disa rregulla të veçanta. Në këtë rast ndërprerja e kontratës bëhet efektive në përfundim të lejes së barrëlindjes ose pas periudhës 2-mujore nga lindja e fëmijës. Të paktën 15 ditë përpara përfundimit të lejës, e punësuara duhet të njoftojë punëdhënësin me LRAR ose me letër dorazi kundrejt një dokumenti që letra u mor në dorëzim. E punësuara nuk ka detyrim të respektojë afatin e njoftimit për largim nga puna dhe përgjatë një viti ka përparësi ripunësimi në ndërmarrjen ku ka punuar, në poste pune që i përshtaten kualifikimit të saj. 
Pushimi nga puna
Çdo e punësuar nuk mund të pushohet nga puna gjatë periudhës që ështe me lejen e barrëlindjes. Gjithësesi, është e mundur ndërprerja e kontratës në rast gabimi të madh, faji të rëndë apo pamundësie për ta mbajtur në ndërmarrje për ndonjë arsye që nuk lidhet me shtatzaninë e saj.  
Ndërprerja e kontratës me marrëveshje
Jurisprudenca lejon ndërprerjen me marrëveshje të kontratës së punës gjatë periudhës së barrëlindjes. 
PËRMBLEDHJE MBI MBROJTJEN QË GËZON E PUNËSUARA SHTATZËNË 
E punësuara shtatzënë përfton mbrojtje relative apo absolute. 
Punëdhënësi ka dijeni për shtatzaninë dhe njofton vendimin për pushim nga puna :

Nëse punëdhënësi ka dijeni se e punësuara është shtatzënë, neni L. 1225-4 i Kodit të punës parashikon mbrojtje të veçantë për të punësuarën shtatzënë kundër vendimit të pushimi nga puna, mbrojtje që mbulon gjithë periudhën e shatzanisë, periudhën e lejës së barrëlindjes dhe deri në 10 javë pas kthimit në punë të të punësuarës nga leja e barrëlindjes. 
Gjatë periudhës së lejës së barrëlindjes, mbrojtja është « absolute ». Domethënë se asnjë saknksion nuk mund të vihet apo të njoftohet ; cilado qoftë arsyeja. Punëdhënësi duhet të presë përfundimin e afatit të lejës së barrëlidnjes. 
Gjatë periudhës  para dhe post lejelindje, mbrojtja është « relative ». Ndalimi i marrjes së vendimit për pushimi nga puna nuk është absolut, ai pranohet në rast se e punësuara pushohet nga puna për gabim të madh apo faj të rëndë që s’ka lidhje me gjendjen e saj të shtatzanisë  apo edhe për shkak të pamundësisë për të vazhduar kontratën për ndonjë arsye që s’ka lidhje  me ardhjen ne jetë të fëmijës. Punëdhënësi duhet të japë prova për arsyet e vendimit për pushim nga puna.
Punëdhënësi nuk ka dijeni për shtatzaninë dhe njofton vendimin për pushim nga puna:

Nëse punëdhënsi merr dijeni për shtatzaninë e të punësuarës pas vendimit për pushimin nga puna, e punësuara mund të përftojë mbrojtje.  Për këtë ajo duhet t’i dërgojë punëdhënësit brenda një afati 15-ditor, nga dita e njoftimit të vendimit për pushimin nga puna, një certifikatë mjekësore që vërteton gjendjen e saj . Pushimi nga puna anulohet, përveç rastit kur është i deklaruar për gabim të madh, faj të rëndë dhe që s’ka lidhje me gjendjen e shtatzanisë apo për shkak të pamundësisë për të vazhduar kontratën për ndnjë arsye që s’ka lidhje  me ardhjen ne jetë të fëmijës.

Pavlefshmëria e vendimit për pushim nga puna në rast mos respektimi të dispozitave mbrojtëse 

Në rast se punëdhënësi nuk respekton dispozitat mbrojtëse, të cilat i përfiton e punësuara shtatzënë, vendimi i pushimit nga puna bëhet absolutisht i pavlefshëm. E punësuara, nëse bën kërkesë, duhet të rikthehet në postin e saj të mëparshëm apo në një post pune të barasvlershëm.
Nëse e punësuara është rikthyer në punë, ajo ka të drejtën e përftimit të një kompensimi monetar për dëmin e pësuar gjatë periudhës kohore nga ndërprerja e kontratës deri në rikthimin në punë, në masën e shumës së pagave që ajo nuk i ka përftuar.

Në mungesë të rikthimit në punë, e punësuara mund të kërkojë dëmshpërblim për ndërprerje të kontratës (dëmshpërblim për pushim nga puna, kompensim për periudhën e afatit të njoftimit...), dëmshpërblim plus interesa që riparojnë tërësisht dëmin e pësuar për shkak të vendimit të kundërligjshëm për pushim nga puna (shuma e pagave të 6 muajve të fundit ) ose edhe pagat që e punësuara duhej të merrte deri në përfundim të afatit të mbrojtjes. 
� Neni L. 1225-17 i Kodit të punës


� Neni L. 1225-18 i Kodit të punës


� Neni L. 1225-29 i Kodit të punës





